
Knjiga Alberta Rakpija (Albert Rakipi) ima za cilj da istraZi koncepte
sekuritizacije i desekuritizacije islama u Albaniji u posthladnoratovskom
periodu, ispitujudi istorijsku pozadinu, savremenu dinamiku i implikacije na
nacionalni identitet i bezbjednost. ViSevjekovna vladavina Otomanskog carstva
rezultirala je u jedinstvenom vjerskom pejzazu u zemlji koji se odgledao u
postepenoj dominaciji islama od XIV vijeka, iako u koegzistenciji sa
hriséanstvom, posebno u obliku pravoslavnih i katolickih denominacija. Period
nakon Prvog svjetskog rata obiljezila su nastojanja za nacionalnom
konsolidacijom, $to je podrazumijevalo traganje za odgovorom na pitanje Sta
znadi biti Albanac, narocito u kontekstu razlicitih vieroispovijesti koje je albanski
narod ispovijedao. SnaZne teZnje za uvrs¢ivanjem jedinstvenog nacionalnog
identiteta otjelotvorile su se u Zakonu o vjerskim slobodama iz 1929. godine
koji je postavio temelje sekularizma u Albaniji.' Nakon Drugog svjetskog rata
novo drzavno uredenje zauzelo je drugacije stanoviste prema vjerskim
slobodama uklju¢ujudi i islam. Komunisticki rezim usvojio je ¢vrstu ateisticku
ideologiju sa nastojanjem da iskorijeni vjerske prakse Sto je doprinijelo
znacajnom opadanju vjerskih obreda. Uprkos ovim represivnim merama islam
je opstao kao vaZzna komponenta albanskog identiteta, iako tajno. Korijene
sekuritizacije islama u Albaniji Rakipi vezuje za period po urusavanju
komunistickog sistema i prateéeg oZivljavanja islama. Visedecenijske represivne
mjere prema vjerskim praksama ostavile su muslimane u izazovnoj situaciji.
Obnovljena Muslimanska zajednica Albanije (MZA) (Komuniteti Mysliman i
Shqipérisé) nije posjedovala dovoljno infrastrukturnih, obrazovnih i finansijskih
kapaciteta kako bi pruZila neophodne smjernice u razvoju islama. Ovo je dalo
slobodu razli¢itim frakcijama da propovijedaju islam bez ikakvog nadzora ili
ogranicenja za dogmatsku uniformnost.? Narocito interesovanje za popunu
vjerskog vakuuma pokazivale su arapske drzave iz Persijskog zaliva koje su
putem finansijske podrske i posebno vjerskim obrazovanjem izvrsile prodor u
razvoj i oblikovanje islama u Albaniji. Njihovim djelovanjem podsticano je
prisustvo konzervativnih ucenja poput Vahabizma i Salafizma suprotno
umjerenoj interpretaciji islama kao tradicionalno zastupljenoj u Albaniji.
Razli¢itost arapskih ucenja sastojala se u njihovoj striktnoj interpretaciji Kurana

i Sune saglasno Hanbali mehzebi (1madhahib) u odnosu na albansko ucenje koje
u skladu sa Hanafi pravnom skolom isti¢e ljudski razum u ¢itanju islamskih
principa.’ Rakipi naglasava da je uspon radikalnog islama na globalnom nivou,
posebno nakon napada u Sjedinjenim Americkim Drzavama 11. septembra
doveo do pojacanog nadzora nad muslimanskim zajednicama, ukljucujudi i
albansku. Iako je zemlju istorijski karakterisao umjereni islam, zabrinutost oko
potencijala za radikalizaciju pocela je da izlazi na povrsinu. Prisustvo arapskih
organizacija i priliv finansijskih sredstava podsticale su sumnju da bi Albanija
mogla postati leglo ekstremistickih vjerskih ucenja. Albanska vlada i
bezbjednosne agencije odgovorile su na ove uocene prijetnje sprovodenjem
mjera usmjerenih na pracenje i regulisanje vjerskih obicaja. Isto je ukljucivalo
uspostavljanje pravnog okvira sa ciljem kontrole inostranog finansiranja
vjerskih institucija i promovisanje islamskog obrazovanja u skladu sa
umjerenim tumacenjima. Takode, albanske vlasti zatvorile su niz humanitarnih
organizacija povezanih sa teroristickim aktivnostima, deportovale inostrane
drzavljane i zaplijenile njihovu imovinu.* U ovom kontekstu Rakipi naglasava
da se narativ oko islamske vjere promijenio, sa fokusom sve vise na potencijalne
bezbjednosne rizike, a ne na njegov kulturni i istorijski znacaj.

Sredinom prve decenije XX vijeka, medutim, Albanija je bila svjedok
pomjeranja prema desekuritizaciji islama. Rakipi navodi da su teznje
Albanije za evropskim integracijama posebno uticale na preispitivanje njenog
pristupa islamu u skladu sa znacajem ljudskih prava, vjerskih sloboda i
pluralizma kao vaznih segmenata u procesu pristupanja Evropskoj uniji.
Aktivnom promocijom ideje o sekularnoj drzavi, postovanju i zastiti
zastupljenih religija albanske vlasti usvojile su inkluzivniji narativ o islamu.
Ova promjena ogledala se u medijima i javnom diskursu, gdje su se isticali
pozitivni prikazi islama u skladu sa istorijskim kontekstom tolerancije i
koegzistencije izmedu razli¢itih vjeroispovijesti u Albaniji. Naglasavajuci
tradiciju umjerenog islama u zemlji, albanski lideri djelovali su na planu
umanjivanja straha od ekstremizma i njegovanja osjecaja nacionalnog
jedinstva ukorijenjenog u religijskim razli¢itostima. Takode, obrazovane su
raznovrsne inicijative i meduvjerski dijalozi kako bi se promovisalo
razumijevanje i saradnja medu razli¢itim vjerskim skupinama. Ovi napori
pokazivali su zajednicke vrijednosti Albanaca, bez obzira na njihovu vjersku
pripadnost ¢ime je snaZzena ideja o koegzistenciji islama u demokratskom
drustvu. Ipak proces desekuritizacije nije bio bez izazova. Tokom 2013. i

2014. godine Albanija je iskusila odlazak vise desetina njenih drZavljana na
ratiSta u Siriji i Iraku i pridruzivanje Islamskoj drzavi. Pored medunarodne
potpore, odgovor na ove izazove od strane MZA i politickih djelatnika
sastojao se u njegovanju kontinuiteta umjerenog islama u Albaniji, kao i
tolerancije i vjerskog pluralizma u njenom drustvu.

Kada je u pitanju postojece stanje unutar MZA, Rakipi isti¢e da su
prethodno navedene slabosti istu ucinile podloZznom inostranom uticaju.
Zastupljenost , turske” frakcije u MZA autor vezuje za ulogu zvani¢ne Ankare
u obnovi islama i narocito u svijetlu Hanafi mehzebe koja se primjenjuje u
albanskim i turskim ucenjima islama. Za predstavnike ,arapske” frakcije,
Rakipi isti¢e njihova reformska nastojanja usmjerena ka preoblikovanju
islama u Albaniji u skladu sa u¢enjima Vahabizma i Salafizma.> Odnos
izmedu dvije frakcije unutar MZA sustinski je odredilo djelovanje albanskih
vlasti prema arapskim organizacijama u periodu nakon 11. septembra 2001.
godine $to je omogucilo uvecanje uticaja turske frakcije. Ideoloske podjele
koje su dominirale unutar MZA poprimile su i politicki karakter nakon
neuspjelog puca u Turskoj 2016. godine. Rakipi naglasava da je neuspjeli
drzavni udar rezultirao raskolom unutar turske frakcije izmedu pristalica
Fetulaha Gulena (Fethullah Giilen), koga zvani¢na Ankara optuzuje da stoji
iza puca i njegovih protivnika u MZA .° Implikacije ovog pitanja otjelovljivale
su se u ¢estim zahtjevima Turske za izruc¢enjem pripadnika Gulenovog
pokreta. Kako istice Rakipi ovo pitanje je jos jednom podstaklo zabrinutosti
da bi Albanija mogla postati posrednik u sukobima izmedu razlicitih
inostranih uticaja. Uklanjanje ili umanjivanje ovih rizika Rakipi vezuje za
izgradnju i u¢vrséivanje otpornosti MZA na inostrane uplive.

Knjigu o sekuritizaciji i desekuritizaciji islama u Albaniji Rakipi
zaklju¢uje sa nizom preporuka za buduce djelovanje MZA. Na prvom mjestu
Rakipi potcrtava neophodnost uspostave autoriteta MZA nad svim vjerskim
i prate¢im obrazovnim objektima u Albaniji. Takode, Rakipi naglasava
vaznost njegovanja albanskih crta u razvoju islama. To podrazumijeva
preuzimanje direktnije uloge MZA u upravl]an]u obrazovnim institucijama
kroz standardizaciju njihovog plana i programa rada, zatim suzbijanjem
privatnih izvora vjerskog obrazovanja, kao i umanjivanjem inostranih uticaja
kroz uspostavu formalnih kanala za tretiranje njihove finansijske pomo¢i.”
Rakipi dodaje da bi to omogucilo redukovanje inostranog ideoloskog,
politickog i finansijskog uticaja koje ocjenjuje kao izvore rizika u
preoblikovanju djelatnosti MZA u korist spoljasnjih autoriteta.® U odjeljku

vladinog odnosa prema MZA kao drugom domenu preporuka, Rakipi istice
potrebu za osiguranjem njene samodovoljnosti kroz povecavanje finansijske
podrske i sprovodenjem postupka restitucije. Naposletku, u dijelu o saradnji
MZA sa nevladinim organizacijama, istraZivackim sektorom i medijima
Rakipi preporucuje ucvrscivanje medusobne komunikacije i saradnje s ciljem
iskorjenjavanja govora mrznje, zatim poboljsavanja vjerskog i civilnog
obrazovan]a i uspostave sistematskog dijaloga sa odluciocima u vlasti radi
sprecavanja pojava vjerskog radikalizma i nasilnog ekstremizma.

